
СЕ МНОЖАТ ОСУДИТЕ НА СМЕТКА НА КОВАЧЕВСКИ И БИТИЌИ

За новинарската фела недопустлив е односот на
Ковачевски и Битиќи кон новинарите
Самостојниот синдикат на новинари и медиумски работници (ССНМ) и Здружението на новинари на
Македонија (ЗНМ) остро го осудуваат односот на премиерот Димитар Ковачевски и на
вицепремиерот за економски прашања, Фатмир Битиќи кон новинарот од Алфа ТВ, Матеја Петровски
откако тој го праша премиерот дали може да се случи целата власт да падне во рацете на ДУИ ако
претседателските избори не се одржат во редовниот термин. На ЗНМ и на ССНМ им се придружи и
АВМУ од каде го осудија, како што наведува во соопштението, некоректниот однос на Ковачевски и
на Битиќи.

Едно навидум едноставно прашање, кое треба да добие едноставен одговор, од страна на
претседателот на Владата, Димитар Ковачевски, беше искористено од вицепремиерот Битиќи за
некоректно однесување кон репортер коj одговорил на владината покана за следење на денешниот
настан, реагираа од ССНМ и ЗНМ.

„На новинарско прашање упатено до премиерот Ковачевски во врска со претстојните претседателски
и парламентарни избори дали остануваат на ставот дека нема да има заедно парламентарни и
претседателски избори и дали се спремни како влада ако не успеат изборите целата држава да биде
во рацете на политичката партија ДУИ, вицепремиерот Битиќи го напушти пресот, а премиерот
Ковачевски истакна дека прашањето било апсолутно некоректно. Самостојниот синдикат на
новинари и медиумските работници и Здружението на новинари на Македонија предупредуваат дека
овој начин на комуникација, мора да запре затоа што новинарските прашања се професионална
задача на репортерите, а одговорите се обврска на избраните функционери кои им ги должат на
граѓаните“, пишува во реакцијата на ССНМ и на ЗНМ.

Агенцијата за аудио и аудиовизуелни медиумски (АВМУ) услуги го осудува,  како што наведува во
соопштението, некоректниот однос на премиерот Ковачевски и на вицепремиерот за економски
прашања Фатмир Битиќи, кон новинарот Матеја Петровски од ТВ Алфа.

„Медиумите се еден од клучните столбови на демократијата и имаат важна улога во креирањето на
критичкото мислење и известувањето за прашања што се од јавен интерес. Оттаму, не смее да

постои начин на комуникација кој е несоодветен и навредлив кон новинарите, а со тоа и кон целата
јавност на која треба да ѝ бидат пренесени информациите“, наведува АВМУ.

АВМУ дополнува дека носителите на јавна функција треба да вложат максимални напори да дадат
одговори на сите новинарски прашања кои се од интерес на јавноста и истовремено да покажат
почит кон новинарската професија и достоинството на медиумските работници.

Сподели

Кој треба да го предложи техничкиот премиер –
партијата или коалицијата со најмногу…

Фајненшал тајмс: ЕУ сака да собере 15 милијарди
евра од замрзнатиот руски имот за Украина

Турските власти му определија 40 дена притвор на
Палевски, осомничен за убиствата на Вања…

НАЈЧИТАНИ ВЕСТИ

Трамп нема да сведочи на судењето за измама

Брера го назначи новиот тренер

Фoндацијата „Трајче Мукаетов“ додели 40 нови стипендии за учебната 2023/…

На терен почнаа подготовките за изборите, власта подготвува кеш за…

Гир: Сакаме да бидете следниот позитивен пример за придобивките од…

ШТО СЕ ЧИТА ВО КОМШИИ

Македонија

Спорт

Свет

Разно

Култура

Кујна

Автомобилизам

Колумни

Политика на приватност

Услови на користење

Импресум

Маркетинг

Контакт

За нас

Издавач: Портал њуз ДОО

078 / 219-341 • 078 / 219-
342

contact@mkd.mk

Сите написи се користат само за лично информирање.
Превземање, нивно користење и реемитување се можни само со посебен договор со основачот на порталот.

Категории

Страници Информации Контакт

